
КОМИ РЕСПУБЛИКАСА ВЕСЬКÖДЛАН КОТЫРЛÖН ШУÖМ

Коми Республикаса олӧмӧ пӧртысь власьт органъясын, Коми             Республикаса канму органъясын, мыйясӧс артмӧдӧма Коми Республикаса Юралысьӧн либӧ Коми Республикаса Веськӧдлан котырӧн, том специалистъяслӧн стажируйтчӧм йылысь
Квалификацияа том специалистъясӧс Коми Республикаса канму гражданскӧй служба вылӧ кыскӧм могысь Коми Республикаса Веськӧдлан котыр шуис:

1. Вынсьӧдны Коми Республикаса олӧмӧ пӧртысь власьт органъясын, Коми Республикаса канму органъясын, мыйясӧс артмӧдӧма Коми Республикаса Юралысьӧн либӧ Коми Республикаса Веськӧдлан котырӧн, том специалистъяслӧн стажируйтчӧм йылысь положениесӧ содтӧдын индӧм серти.

2. Тшӧктыны Коми Республикаса гражданскӧй канму службаӧн веськӧдланінлы 2014 воын котыртны том специалистъяслысь стажируйтчӧмсӧ татшӧм кадколастъяс тӧд вылын кутӧмӧн:

2014 вося моз тӧлысь 15 лунӧдз котыртны Коми Республикаса олӧмӧ пӧртысь власьт органъясын, Коми Республикаса канму органъясын, мыйясӧс артмӧдӧма Коми Республикаса Юралысьӧн либӧ Коми Республикаса Веськӧдлан котырӧн (водзӧ — Коми Республикаса канму органъяс), стажируйтчӧм вылӧ том специалистъясӧс бӧрйӧм серти удж;

могмӧдны 2014 вося моз тӧлысь 18 лунсянь 2015 вося сора тӧлысь 31 лунӧдз Коми Республикаса канму органъясын том специалистъяслысь стажируйтчӧмсӧ. 

3. Индыны, мый тайӧ шуӧм збыльмӧдӧмӧн йитчӧм рӧскод сьӧмӧн могмӧдӧны сьӧмкуд ассигнованиеяслӧн мында, мыйта пасйӧма Коми Республикаса гражданскӧй канму службаӧн веськӧдланін видзӧм да сылысь уджсӧ могмӧдӧм вылӧ лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын. 

4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса гражданскӧй канму службаӧн веськӧдланінса начальник О.Ф. Осиповалы. 

5. Тайӧ шуӧмыс вынсялӧ сійӧс официальнӧя йӧзӧдан лунсянь 10 лун кольӧм бӧрын.

Коми Республикаса Юралысьлысь 

могъяс недыр олӧмӧ пӧртысь                                                                В. Гайзер

Сыктывкар 

2014 вося моз тӧлысь 11 лун 

328 №

ВЫНСЬӦДӦМА

Коми Республикаса Веськӧдлан котырлӧн 

2014 во моз тӧлысь 11 лунся 328 №-а шуӧмӧн

(содтӧд)

Коми Республикаса олӧмӧ пӧртысь власьт органъясын, Коми Республикаса канму органъясын, мыйясӧс артмӧдӧма Коми Республикаса Юралысьӧн либӧ Коми Республикаса Веськӧдлан котырӧн, том специалистъяслӧн                стажируйтчан пӧрадок йылысь
ПОЛОЖЕНИЕ 
1. Тайӧ Положениеыс индӧ Коми Республикаса олӧмӧ пӧртысь власьт органъясын, Коми Республикаса канму органъясын, мыйясӧс артмӧдӧма Коми Республикаса Юралысьӧн либӧ Коми Республикаса Веськӧдлан котырӧн (водзӧ — Коми Республикаса канму органъяс), вылыс тшупӧда велӧдан учреждениеясса выпускникъяслысь стажируйтчӧмсӧ котыртан да нуӧдан пӧрадоксӧ. 

2. Стажируйтчӧмсӧ котыртӧны квалификацияа том специалистъясӧс, кодъяс бура вуджисны водзвыв бӧрйӧмсӧ да практика боксянь уджсикас серти дасьтӧмсӧ (водзӧ — стажируйтчӧмсӧ) Коми Республикаса канму органъясын, Коми Республикаса канму гражданскӧй служба вылӧ кыскӧм могысь. 

3. Стажируйтчан уджтасыс заводитчӧ мунан вося моз тӧлысь 1 лунсянь, нюжалӧ ӧти во чӧж да ас пытшкас кутӧ нёль этап быдӧн куим тӧлысьӧн. Стажируйтчан уджтас чӧжӧн уджтасын участвуйтысь (водзӧ — стажируйтчысь) стажируйтчӧ Коми Республикаса нёль канму органын. 

4. Стажируйтчӧм котыртӧмсӧ (сы лыдын юӧрӧн нуӧдӧмсӧ), стажируйтчан уджтасӧн ӧтувъя юрнуӧдӧмсӧ да сійӧс збыльмӧдӧм бӧрся видзӧдӧмсӧ збыльмӧдӧ Коми Республикаса гражданскӧй канму службаӧн веськӧдланін (водзӧ — Веськӧдланін). 

5. Коми Республикаса канму органъяс мунан вося ода-кора тӧлысь 15 лунӧдз кадколастын ыстӧны Веськӧдланінӧ стажируйтчӧм вылӧ заявкасӧ Веськӧдланінӧн вынсьӧдӧм форма серти. 

6. Веськӧдланін мунан вося лӧддза-номъя тӧлысь 1 лунӧдз кадколастын  йӧзӧдӧ «Ӧтуввез» юӧртан да телекоммуникация везйын Веськӧдланлӧн официальнӧй сайтын стажируйтчӧм вылӧ йӧзӧс бӧрйӧм йылысь юӧрсӧ. 

7. Конкурсын участвуйтӧм вылӧ вӧзйысьысьяс сетӧны Веськӧдланінӧ мунан вося лӧддза-номъя тӧлысь 30 лунӧдз татшӧм документъяс:

конкурсын участвуйтӧм йылысь шыӧдчӧм;

Веськӧдланінӧн вынсьӧдӧм форма серти фотосерпасӧн анкета;

паспортлысь либӧ сійӧс вежысь документлысь копия;

вылыс тшупӧда тӧдӧмлун йылысь дипломлысь копия;

мукӧд документ, мый эскӧдӧны вӧзйысьысьлысь йӧзкостса, наука да туялан, творческӧй да мукӧд мероприятиеясын участвуйтӧмсӧ (кӧсйӧм серти). 

8. Веськӧдланінӧн артмӧдӧм комиссия (водзӧ — конкурсса комиссия) бӧрйӧ стажируйтысьяссӧ конкурс серти мунан вося сора тӧлысь 15 лунӧдз. Бӧръян муртӧсъяслӧн да донъялан методъяслӧн лыддьӧгыс вынсьӧдсьӧ конкурсса комиссияӧн. Бӧрйигӧн вермӧны вӧдитчыны татшӧм методъясӧн: торъя ёрта сёрниӧн, анкетируйтӧмӧн, ӧтчукӧра вензьӧмъяс нуӧдӧмӧн, реферат гижӧмӧн, тестируйтӧмӧн да оланпастэчаслы абу паныда мукӧд методӧн. 

9. Бӧрйӧмлӧн бӧртасъяс серти конкурсса комиссия лӧсьӧдӧ стажируйтысьяслысь список стажируйтчанінъяс да кадколастъяс индӧмӧн, кутшӧмӧс сетӧны Веськӧдланінӧ. 

10. Стажируйтысьяслӧн списокыс найӧс Коми Республикаса канму органъясӧ индӧмӧн вынсьӧдсьӧ Веськӧдланінӧн. 

11. Веськӧдланін стажируйтчӧм вылӧ йӧзӧс бӧрйӧм бӧртасъяс, стажируйтчанінъяс да кадколастъяс йылысь юӧрӧн тӧдмӧдӧ Коми Республикаса канму органъяссӧ да стажируйтчӧм вылӧ вӧзйысьысьясӧс стажируйтчысьяслысь список вынсьӧдан лунсянь 3 уджалан лун чӧжӧн.   

12. Коми Республикаса канму органлы, кӧні стажируйтчысь стажируйтчӧ, быть колӧ стажируйтчыськӧд ӧтвылысь стажируйтчан заводитан кадсянь 10 лун чӧжӧн индыны сылысь медшӧр могсӧ да могъяссӧ, а сідзжӧ вынсьӧдны Веськӧдланінкӧд ладмӧдӧм стажируйтчан  торъя план-график. 

13. Быд стажируйтчан этапын Коми Республикаса канму органлӧн инӧда актӧн Коми Республикалӧн канму органса юрнуӧдысь индӧ  стажируйтчысьлы стажируйтчӧмӧн юрнуӧдысьӧс, кодлӧн уджмогъясӧ  пырӧ стажируйтчӧмӧн веськыда веськӧдлӧм да стажируйтчан торъя план-график збыльмӧдӧм бӧрся быдлунся видзӧдӧм. 

14. Стажируйтчан быд этап помассьӧм бӧрын стажируйтчысь 3 уджалан лун чӧжӧн сетӧ Веськӧдланінӧ стажируйтчӧм йылысь стажируйтчысьӧн дасьтӧм да Коми Республикалӧн канму органса юрнуӧдысьӧн кырымалӧм отчётсӧ стажируйтчӧм вынсьӧдӧм торъя план-график серти. 

15. Стажируйтчан уджтас помассьӧм бӧрын стажируйтчысь сетӧ кывкӧрталана отчётсӧ Веськӧдланінӧ. 

16. Коми Республикаса канму органлы, кутшӧм лоӧ стажируйтчанінӧн, быть колӧ лӧсьӧдны стажируйтчысьлы стажируйтчӧм вылӧ условиеяссӧ, сы лыдын колана оборудованиеӧн уджалан места. 

17. Стажируйтчӧны стажируйтчысь да Веськӧдланін костын кырымалӧм торъя кад кежлӧ удж йылысь сёрнитчӧм подув вылын чинъясын, кутшӧмъяс оз лоны Коми Республикаса канму гражданскӧй служба чинъясӧн. 

18. Стажируйтчӧмсӧ документальнӧя оформитӧны Веськӧдланінӧн вынсьӧдӧм формаяс серти. 

19. Стажируйтчӧмлысь бӧртасъяс видлалӧм вылӧ стажируйтчӧм помассьӧм бӧрын 10 уджалан лун чӧжӧн Веськӧдланін артмӧдӧ комиссия, кӧні пырысьяс лыдӧ пырӧны Веськӧдланінӧс, Коми Республикаса канму органъяссӧ, вылыс тшупӧда велӧдан учреждениеяссӧ петкӧдлысьяс. Комиссия видлалӧ стажируйтан бӧртасъяссӧ да мунан вося кӧч тӧлысь 1 лунӧдз кадколастӧ ыстӧ Веськӧдланінӧ стажируйтчӧм йылысь кывкӧртӧд. 

20. Стажируйтчан кывкӧртӧдъяс йылысь тыръюӧрыс, мый дасьтӧма комиссиялысь кывкӧртӧд тӧд вылын кутӧмӧн, ыстыссьӧ Веськӧдланінӧн Коми Республикаса Веськӧдлан котырӧ мунан вося кӧч тӧлысь 15 лунӧдз кадколастӧ, сыӧн тӧдмӧдӧны Коми Республикаса канму органъясӧс да стажируйтчысьясӧс.

Христофорова — 6596 пас. 

